
4 mart 2021-ci il, cümə axşamı4
Qarabağ aranlı – dağlı Azərbaycanın ayrılmaz hissəsidir

Giriş nitqində dövlət başçısı 26 
fevral tarixinin Xocalı soyqırımının 
29-cu ildönümü olduğunu xatırladaraq, 
bu dəhşətli vandalizm aktı haqqında 
xarici qonaqlara açıqlama verdi. Xocalı 
soyqırımı haqqında məlumatları və 
həqiqətləri dünyaya çatdırdı, erməni 
faşizmini, erməni qatillərini ifşa etdi. 

Müxtəlif ölkə jurnalistlərinin çox-
saylı suallarına dəqiq və hərtərəfli 
cavab verən dövlət başçısı ilk növbədə 
Ermənistanı müharibədən sonra da 
beynəlxalq cinayətlər törətməkdə 
ittiham edərək, minalanmış ərazilərin 
xəritəsinin hələ də Azərbaycana 
verilmədiyini bildirdi. “Bu xəritələrin 
bizə verilməməsi dinc vətəndaşları və 
hərbi qulluqçuları bilərəkdən ölümə və 
şikəstliyə məhkum etmək deməkdir”,-- 
deyən dövlət başçısı bunun da cinayət 
olduğunu vurğuladı. Bütün bunlar işğal-
dan azad olunan ərazilərimizdə sürətli 
təmir-bərpa işlərinin aparılmasına, 
soydaşlarımızın öz ata-baba yurdlarına 
qayıda bilmələrinə əngəl törədir. 

Eləcə də, Dağlıq Qarabağın status 
məsələsi haqqında verilən suala çox 
kəskin cavab verərək ümumiyyətlə, bu 
məsələnin gündəlikdən çıxdığını bildir-
di: “Dağlıq Qarabağ Azərbaycanın əzəli 
torpağıdır. Faktiki olaraq, biz bu gün, 
ümumiyyətlə, Dağlıq Qarabağ ifadəsini 
də işlətməməliyik. Qarabağ aranlı-dağlı 
Azərbaycanın ayrılmaz hissəsidir”.

Bu konfrans zamanı Prezident 
tariximiz və gələcəyimiz üçün çox vacib 
digər məqamlara da toxundu. Dövlət 
başçısı işğaldan azad edilmiş rayon-
ların bir qismi haqqında, o cümlədən 
“Şərqi Zəngəzur” terminindən istifadə 
məsələsinə öz fikrini bildirdi. Xatırlat-
maq yerinə düşər ki, hələ bir neçə il 
öncə Prezident İlham Əliyev İstanbulda 
Türkdilli ölkələrin dövlət başçılarının X 
Zirvə toplantısındakı nitqində Zəngəzur 
məsələsini gündəmə gətirmiş və qeyd 
etmişdi ki, vaxtilə türk dünyasının ayrıl-

maz hissəsi olan Zəngəzur bölgəsinin 
Azərbaycandan qoparılıb Ermənistana 
verilməsi nəticəsində türk ölkələri ara-
sında coğrafi bağlantı pozulub.

Prezident, eyni zamanda, 
Minsk qrupunun da bu illər ərzində 
fəaliyyətinə toxunaraq bu qurumun 
otuz il davam edən danışıqlarının heç 
bir nəticə vermədiyini dilə gətirdi. Bu 
qrupun fəaliyyətinin nəticəsinin sıfıra 
bərabər olduğunu dedi. Eləcə də BMT 
Təhlükəsizlik Şurasının qətnamələrinə, 
ATƏT-in, digər beynəlxalq təşkilatların 
qərarlarına baxmayaraq, bu illər ərzində 
münaqişənin həlli istiqamətində işğalçı 
və işğala məruz qalana ikili standartlar-
la yanaşan bəzi dövlətlər və təşkilatlar 
reallıqdan uzaqlaşaraq, regiondakı 
münaqişənin müharibə yolu ilə həllinə 
şərait yaratdılar. Dövlət başçısı bildir-
di ki, bizə qarşı mütəşəkkil və güclü 
dairələr birləşib, bizim torpağımızı 
əbədi işğal altında saxlamaq istəyirdilər. 
Ermənistan, sadəcə olaraq, bir alət idi, 
bir vasitə idi. Biz bunu dağıtdıq. Biz bu 
məkrli siyasəti alt-üst etdik və haqq-
ədaləti bərpa etdik.

Prezident İlham Əliyev jurnalistlərin 
Ermənistanın daxilində baş verənlərlə 
bağlı suallarına cavab olaraq, 
Azərbaycanın bu ölkədəki siyasi 
proseslərə müdaxilə etmək fikrində 
olmadığını qeyd etdi. 

Dövlət başçısı Rusiya–Türkiyə Birgə 
Monitorinq Mərkəzinin yaradılması və 
bu mərkəzin nə kimi rol oynayacağı 
suallarına da ətraflı cavab verərək, 
qardaş ölkənin–Türkiyənin 44 günlük 
müharibədəki rolundan, dəstəyindən də 
danışdı. Qeyd etdi ki, Türkiyə bu gün 
dünya miqyasında güc mərkəzi kimi, 
bütün bölgələrdə, o cümlədən bizim 
bölgəmizdə çox müsbət rol oynayır 
və bu, bölgənin sabitliyi üçün çox 
önəmlidir.

Mətbuat konfransında 35 me-
dia qurumunun 50-dən artıq sualını 

cavablandıran Prezident İlham Əliyev 
Ermənistanın bölgədə apardığı siyasəti 
ifşa etdi. 30 il ərzində bu dövlətin 
müxtəlif hərbi-siyasi rəhbərlərinin işğal 
altındakı ərazilərdə dinc sakinlərə qarşı 
törətdikləri soyqırımı, qırğınlara diqqəti 
çəkdi, onların tarixi abidələri, şəhər 
və rayonları yerlə-yeksan etdiklərini 
bildirərək, bu dövlətin faşist, varvar 
ruhlu olduğunu sübut etmiş oldu. 

Bundan başqa, dövlət başçısı 
Ermənistanın, eləcə də Qarabağdakı 
separatçıların Azərbaycan xalqına qarşı 
illər boyu terror həyata keçirməsinə, 
mədəniyyət, tarixi-dini abidələri məhv 
etməsinə, işğal altında saxladığı 
ərazilərdə misilsiz talanlar, ekoloji 
fəlakət və digər müharibə cinayətləri 
törətməsinə baxmayaraq, yenə də 
birgəyaşayış tərəfdarı olduğunu bəyan 
etməklə, xalqımızın və dövlətimizin hər 
zaman sülh, əməkdaşlıq, dinc yaşayış 
tərəfdarı olmasının bir daha mesajını 
verdi.

Konfrans çərçivəsində cavablandı-
rılan suallar dünya mətbuatının xəbər 
portallarının başlıqlarına çevrilərək, 
Azərbaycan dövlətinin nə dərəcədə 
güclü olduğunu sübut etdi. 

Cənab İlham Əliyevin jurnalistlərin 
suallarına cavabları Azərbaycan 
həqiqətlərinin dünyaya çatdırılması 
baxımından çox uğurlu siyasi addım idi. 
İnformasiya mübarizəsinin hər zaman 
mühüm olduğunu qeyd edən dövlət 
başçımız, artıq Azərbaycan haqqında 
yalan, qərəzli, uydurma faktları yayan 
bəzi dövlətlərin nümayəndələrinin də 
reallıqları görüb, onları qəbul etdiklərini 
xatırlatdı.

Türkiyənin Qlobal Jurnalistlər 
Şurası rəhbərinin cənab Prezidentə 
ünvanladığı suallar sırasında Dağlıq 
Qarabağın statusunun tam olaraq 
müəyyənləşdirilməsi məsələsinə 
aydınlıq gətirilməsi xahiş olunmuşdu. 
Prezidentin cavabı qətiyyətli oldu: 

“Dağlıq Qarabağ Azərbaycanın əzəli 
torpağıdır, ona görə də status məsələsi, 
ümumiyyətlə, gündəlikdən çıxmalıdır”.

Mətbuat konfransında bir sıra 
önəmli mesajlar verildi və bəlkə də, bir 
çoxlarının hələ də məlumatsız olduq-
ları həqiqətlər işıqlandırıldı. Həmçinin 
Prezident vaksin məsələsinə də toxu-
naraq, pandemiyanın ilkin dövründən 
vəziyyətin nəzarətdə saxlandığını qeyd 
etdi: “Karantin rejiminin sərtləşdirilməsi 
və yumşaldılması üzrə görülmüş 
tədbirlər kifayət qədər səmərəli olub. 
Bizdə yoluxmaların səviyyəsi kifayət 
qədər aşağıdır. Biz, həm də Cənubi 
Qafqazda peyvəndləməyə başlamış ilk 
ölkələrdənık. Biz peyvəndləməyə yan-
varın 18-də başlamışıq, yəni Avropada 
peyvəndləmə başlanandan cəmi bir ay 
sonra. Bu mübarizədə də Azərbaycan 
Prezidentinin uzaqgörənliyi sayəsində 
vəziyyəti nəzarət altında saxlamaq 
mümkün olmuş və bununla da yoluxma 
sayını minimuma endirə nail bilmişik.

Ümumiyyətlə, ən başlıca amil 
kimi onu qeyd etmək lazımdır ki, 
Azərbaycanın qalibiyyəti məhz Ali Baş 
Komandan İlham Əliyevin müdrik və 
uzaqgörən siyasəti, möhkəm iradəsi və 
əzmi nəticəsində əldə olunmaqla, onun 
gündən-günə artan nüfuzu nəhəng 
dövlətləri belə ölkəmizin maraqları ilə 
hesablaşmağa məcbur edir.

İlham Əliyevin rəhbərliyi illərində 
ölkəmiz bütün sahələrdə dinamik inkişaf 
edir və modernləşir. Onun siyasətinin 
ən ümdə məqsədi xalqının daha da 
xoş, firavan həyatını təmin etmək və 
Azərbaycanı dünyanın inkişaf etmiş 
ölkələri içərisində ön sıralara çıxarmaq-
dır.

Son illərdə ölkəmizin bir çox 
sahələrdə inkişafı, iqtisadiyyatının 
güclənməsi və yeni islahatlara addım 
atılması cənab Prezidentin ölkə naminə 
xidmətlərinin bariz sübutudur. Həmçinin 
onun dövlət strukturları arasında bü-
rokratik maneələri aradan qaldırılması 
üçün apardığı islahatlar xalqın öz dövlət 
başçısına olan qüvənc və inamını daha 
da gücləndirmiş oldu. 

Azərbaycan Prezidentinin 
fəaliyyətinin əsas qayəsi xalqına və 
dövlətinə sədaqətli və layiqli xidmət 
prinsipidir. Və əminliklə demək olar ki, 
İlham Əliyevin rəhbərliyi ilə respublika-
mız irəliyə doğru inamla addımlayır və 
xoş gələcəyini təmin edir.

Siyavuş KƏRİMİ,  
Azərbaycan Milli 

Konservatoriyasının rektoru, 
Xalq artisti, professor

Fevralın 26-da Azərbaycan Respublikası Prezidentinin dörd saatdan 
artıq müxtəlif xarici dillərdə yerli və xarici media nümayəndələri üçün 
keçirdiyi mətbuat konfransı ölkəmizin bütün sahələrdə böyük uğurlar 
qazandığını sübut etdi. Təsadüfi deyil ki, mətbuat konfransında 
iştirak edən xarici jurnalistlər fəaliyyətləri ərzində ilk dəfə idi ki, dörd 
dildə bir neçə saat ərzində mətbuat konfransı keçirən siyasətçi ilə 
qarşılaşdıqlarını bildirərək, heyrətlərini dilə gətirdilər.

Dünyanın əksər tanınmış media təmsilçilərinin iştirak etdiyi mətbuat 
konfransı zamanı Prezident İlham Əliyev Azərbaycanın maraqlarını 
aydın və ardıcıl şəkildə beynəlxalq ictimaiyyətə çatdıraraq, regionda 
baş verənlərlə bağlı geniş məlumat verdi.

İtaliya Parlamenti Azərbaycanın 
minalanmış ərazilərinin  

xəritələrinin verilməsini tələb edir
Sənəddə Ermənistan və Azərbaycan 

arasında onilliklərdir davam edən münaqişəyə 
son qoymaq məqsədilə 9 noyabr tarixində 
Azərbaycan Respublikası, Ermənistan Res-
publikası və Rusiya Federasiyası dövlət 
başçıları tərəfindən üçtərəfli bəyanatın imza-
landığı və Bəyanatdan irəli gələn öhdəliklərin 
yerinə yetirilməsi məqsədilə hər üç tərəfin 
nümayəndələri arasında, o cümlədən yüksək 
siyasi səviyyədə nəqliyyat və kommunikasi-
ya mövzuları da daxil olmaqla bir neçə dəfə 
müzakirələrin keçirildiyi qeyd olunub.

Qətnamədə Azərbaycan tərəfinin üçtərəfli 
Bəyanatdan irəli gələn öhdəliklərini yerinə 
yetirdiyini, müharibədən əvvəl və müharibə 
zamanı tutulmuş bütün erməni hərbi əsirləri 
qaytardığını bildirdiyi qeyd olunub, Azərbaycan 
tərəfində saxlanılan ermənilərin məhz 9 noyabr 
tarixli bəyanatın imzalanmasından sonra həbs 
olunduğu vurğulanıb.

Qətnamədə İtaliya hökumətindən BMT, 
ATƏT və Avropa İttifaqının 9 noyabr 2020-ci 
il tarixli bəyanatın bütünlüklə icra olunması-
na yönəlmiş təşəbbüslərini dəstəkləməsi və 
həbs edilmiş bütün müharibə əsirlərinin azad 
edilməsinə çağırış etməsi istənilib. Habelə 
İtaliya hökumətinə Ermənistan və Azərbaycan 
arasında gələcək barışıq şəraitinin yaranma-
sı üçün etimad quruculuğu tədbirlərini təşviq 
etmək istiqamətində hər iki hökumətlə ikitərəfli 
səviyyədə də iş aparması tapşırılıb.

Qətnamədə, eyni zamanda, İtaliya hökuməti 
qarşısında ərazilərin minalardan təmizlənməsi 
əməliyyatlarını asanlaşdırmaq məqsədilə 
tərəfləri konstruktiv fəaliyyət göstərməyə dəvət 

etməsi və bu xüsusda, minalanmış ərazilərin 
xəritələrinin verilməsini istəməsi vəzifələri 
qoyulub.

Xatırladaq ki, İtaliya Parlamentinin Depu-
tatlar Palatasının Xarici əlaqələr daimi komissi-
yasında 18 noyabr 2020-ci il tarixli qətnamədə 
1993-cü ildən Ermənistanın Dağlıq Qarabağla 
yanaşı, Azərbaycanın digər ətraf yeddi rayo-
nunu da işğal etdiyi, BMT Təhlükəsizlik Şurası 
tərəfindən silahlı qarşıdurmanın dayandırılması 
və işğal olunmuş ərazilərin Azərbaycana qayta-
rılması, eləcə də tərəflər arasında danışıqların 
başlanılmasına çağıran dörd qətnamənin qəbul 
edildiyi vurğulanıb və Azərbaycan Respublikası, 
Ermənistan Respublikası və Rusiya Federasiya-
sı dövlət başçıları tərəfindən 9 noyabr tarixində 
üçtərəfli bəyanatın imzalanması alqışlanaraq 
tərəflər bu bəyanatdan irəli gələn digər bütün 
öhdəliklərə əməl etməyə çağırılıb.

AZƏRTAC

Martın 2-də İtaliya Parlamentinin aşağı palatası olan Deputatlar Palatasının 
Xarici əlaqələr daimi komissiyasında qəbul olunmuş “Ermənistan və 
Azərbaycan arasında razılaşmaların yerinə yetirilməsi vəziyyəti haqqında 
qətnamə”də Azərbaycanın işğaldan azad edilmiş ərazilərinin minalardan 
təmizlənməsi əməliyyatlarını asanlaşdırmaq məqsədilə tərəflər konstruktiv 
fəaliyyət göstərməyə dəvət olunub və bu xüsusda, minalanmış ərazilərin 
xəritələrinin verilməsi istənilib.

Azərbaycan XİN Avropanın bəzi 
ölkələrinin parlamentlərinin qəbul 
etdiyi sənədlərə münasibət bildirib

Qeyd etmək istərdim ki, Vətən 
müharibəsindən sonra bölgədə yaranan 
yeni vəziyyət və 10 noyabr tarixli üçtərəfli 
bəyanatın icrası, sadəcə, bölgə ölkələrinin deyil, 
beynəlxalq ictimaiyyətin diqqət mərkəzində sax-
ladığı məsələlərdəndir. Azərbaycan tərəfi hər 
zaman bəyan edib və bir daha vurğulayırıq ki, 
bölgədə dayanıqlı sülh və təhlükəsizliyin, inki-
şafın təmin olunması üçün imzalanmış üçtərəfli 
bəyanatların yerinə yetirilməsi vacib şərtdir. 
Doğru qeyd edirdiniz, son günlərdə bəzi Avropa 
ölkələrinin qanunverici qurumları bölgədəki 
vəziyyət və razılaşmaların icrası ilə bağlı 
sənədlərlə çıxış edirlər. Bu ilin 2 mart tarixində 
İtaliya Parlamentinin Deputatlar Palatasının Xa-
rici əlaqələr daimi komissiyasında “Ermənistan 
və Azərbaycan arasında razılaşmanın yerinə 
yetirilməsi vəziyyəti haqqında” qətnamə qəbul 
olunub. Qətnamədə hər iki tərəfə müraciət 
edilərək, tərəflər konstruktiv fəaliyyətə dəvət 
olunurlar. 

Balanslaşdırılmış mövqe nümayiş 
etdirən İtaliya Parlamenti İtaliya hökumətinə 
Ermənistan və Azərbaycan arasında gələcək 
barışıq şəraitinin yaranması üçün etimad qu-
ruculuq tədbirlərini təşviq etmək istiqamətində 
hər iki dövlətlə ikitərəfli səviyyədə iş aparma-
ğı tapşırıb. Burada ən önəmli məsələ kimi, 
parlamentin ərazilərin minalardan təmizlənməsi 
məsələsinə diqqət ayırdığını və bu xüsusda mi-
nalanmış ərazilərin xəritələrinin verilməsini qeyd 
etdiyini vurğulamaq istərdim. Ümumiyyətlə, 
bildiyiniz kimi, artıq ikinci dəfədir ki, İtaliya 
parlamenti üçtərəfli bəyanatın icrası ilə bağlı 
məsələyə diqqət ayırır. Bir müddət öncə 2020-ci 
il 18 noyabr tarixində qəbul olunmuş qətnamədə 

də sözügedən birgə bəyanatın imzalanması 
alqışlanıb və tərəflər, bu bəyanatdan irəli gələn 
öhdəliklərini yerinə yetirməyə dəvət olunublar.

Bununla yanaşı, bu il fevralın 25-də tarixində 
Niderland parlamentinin Xarici əlaqələr komitəsi 
tərəfindən “Azərbaycan tərəfindən həbs edilmiş 
hərbi əsirlərin azad edilməsi ilə bağlı” Niderland 
hökumətinə çağırış edən qətnamə qəbul olu-
nub. Niderland parlamentinin növbəti əsassız və 
tamamilə birtərəfli xarakter daşıyan bu sənədi 
Komitənin hər zaman qərəzli mövqeyi ilə tanı-
nan üzvlərinin canfəşanlığı nəticəsində qəbul 
olunub. Qeyd etmək istərdim ki, qətnamənin 
müzakirəsi zamanı iclasda çıxış edən Nider-
landın xarici işlər naziri Stef Blok qətnamənin 
əleyhinə çıxış edib, həm Ermənistan, həm də 
Azərbaycanın hərbi əsirlərlə bağlı qarşılıqlı id-
dialarının olduğunu söyləyib və qətnamədə hər 
iki tərəfə çağırışın edilməsi düzəlişini təklif edib. 
Buna rəğmən qətnaməyə düzəliş edilməyib. Bu, 
bir daha bəzi ölkələrin parlamentarlarının öz 
qərəzli mövqelərini hər şeydən, hətta bölgədə 
sülhün təmin olunması səylərindən üstün tut-
duqlarını göstərir.

Bir daha vurğulamaq istərdik ki, hərbi 
əməliyyatların dayandırılmasına dair razı-
lığın əldə olunması ilə bölgədə yaranmış 
yeni vəziyyətdə, dayanıqlı sülhün əsas 
təminatçısı qismində çıxış edən üçtərəfli 
bəyanatların həyata keçirilməsi olduqca 
vacibdir və bölgəmizdə sülhü arzulayan hər 
hansı tərəf məhz bu razılaşmaların icrasına 
istər bəyanatları, istərsə də fəaliyyəti ilə töhfə 
verməlidir.

AZƏRTAC

Azərbaycan Respublikasının Xarici İşlər 
Nazirliyinin mətbuat xidməti idarəsinin rəisi 
Leyla Abdullayeva bəzi Avropa ölkələrinin 
parlamentlərinin qəbul etdiyi sənədlərlə bağlı yerli 
KİV-in sualını cavablandırıb. Leyla Abdullayeva 
“Son günlər bəzi Avropa ölkələrinin qanunverici 
qurumları tərəfindən Ermənistan və Azərbaycan 
arasında əsirlərin mübadiləsi məsələsi ilə bağlı 
qətnamələr qəbul edilir. Bununla bağlı fikirlərinizi 
öyrənmək istərdik” sualına cavabında deyib:

Prezident Ermənistanın işğalçı dövlət  
olduğunu bir daha dünyaya çatdırdı

Beləliklə, Azərbaycanın informasiya 
cəbhəsində düşünülmüş sistemli, eyni za-
manda, fakt və dəlillərə əsaslanan səmərəli 
fəaliyyəti işğalçı ölkənin uzun illər bu 
istiqamətdə apardığı mübarizənin tam fiaskoya 
uğramasını şərtləndirib. 

Artıq beynəlxalq ictimaiyyət də Ermənistan 
mediasında yayılan xəbərlərin həqiqətdən uzaq 
olduğunu başa düşür, haqq-ədalətin kimin 
tərəfində dayandığını dərindən dərk edir. 

Bu baxımdan Prezident İlham Əliyevin xarici 
və yerli media nümayəndələri üçün keçirdiyi 
mətbuat konfransını Azərbaycanın informa-
siya cəbhəsində düşünülmüş sistemli, eyni 
zamanda, fakt və dəlillərə əsaslanan səmərəli 
fəaliyyətinin davamı kimi qəbul etmək olar. 

Dövlətimizin başçısı həmin konfransada 
səsləndirdiyi mesajlarla, diqqətə yönəltdiyi 
mühüm informasiyalarla Ermənistanın işğalçı 
dövlət olduğunu, illərdir ki, xalqımıza qarşı hərbi 
təxribatlar, terror aktları törətdiyini, şəhərlərimizi, 
kəndlərimizi dağıtmaqla barbarlıq nümayiş etdir-
diyini bir daha dünya ictimaiyyətinin nəzərinə 
çatdırıb: “İşğal zamanı düşmən tərəfindən 
burada hər şey, bütün infrastruktur tamamilə 
dağıdılıb, şəhərlər yoxdur, qayıdası yer yoxdur. 
Praktiki olaraq bütün kəndlər dağıdılıb. Mən 
azad edilmiş ərazilərdə dəfələrlə olmuşam, 
maşınla yüzlərlə kilometr yol gedirsən və yalnız 
dağıdılmış kəndləri görürsən, heç yerdə bircə 
bina da yoxdur. Ağdamda bircə bina da yoxdur. 
Təkcə qismən dağıdılmış bir məscid qalıb, 
ondan da ermənilər atəşin təshih edilməsi üçün 
oriyentir və müşahidə məntəqəsi kimi istifadə 
ediblər, oradan baxırlarmış ki, Azərbaycan qo-
şunları orada hərəkət edir, yoxsa yox? Füzulidə 
bircə bina da yoxdur. Hətta bayraq sancmağa 
yer yox idi. Biz bayrağı bayraq dirəyindən asdıq. 
Cəbrayılda da eyni vəziyyətdir. Zəngilanda, Qu-
badlıda bir neçə ev qalıb, onlarda da qanunsuz 
məskunlaşdırma aparılmışdır”.

Dövlətimizin başçısı tərəfindən mətbuat 
konfransında səsləndirilən təkcə bu fikir 
beynəlxalq ictimaiyyətdə erməni faşizmi haq-
qında aydın təsəvvür yaradır. Dünya işğaldan 

azad edilən ərazilərimizdə erməni vandallarının 
illərlə törətdikləri vəhşi əməllərdən xəbər tutur, 
viran qoyulan şəhər və kəndlərimizin, dağıdı-
lan, təhqir edilən məscidlərimizin, yer üzündən 
silinən tarix və mədəniyyət abidələrimizin 
düşmənin nə qədər barbar, vəhşi olduğunu 
həmin mətbuat konfransında iştirak edən 
jurnalistlərin hazırladıqları video materiallardan 
görür.

Əlbəttə, bütün dağıntılar məqsədli şəkildə 
edilib. Bu mənfur düşmən Ermənistan 
ərazisindəki tarixi torpaqlarımızda, Dağlıq Qara-
bağda və ətraf rayonlarda azərbaycanlılara aid 
tarixi mirasları viran qoymaqla azərbaycanlıların 
bu ərazidəki mədəni kimliyinin itirilməsi məqsədi 
güdüb. Bu torpaqlarda bütün milli izlərimizi 
silməyə çalışıblar.

Lakin etiraf edək ki, hələ də işğalçı 
Ermənistanı beynəlxalq aləmdə dəstəkləyən 
qüvvələr az deyil. Bunun əsas səbəblərindən 
biri dünya erməniliyi və islamofob dairələrin, 
təəssüf ki, dünyada kifayət qədər güclü 
mövqelərə malik olmaları ilə bağlıdır. Onlar 
Vətən müharibəsi dövründə, eləcə də indi-
ki vaxtda Ermənistanın Azərbaycana qarşı 
təcavüzkar siyasətinə haqq qazandırır, hətta 
azərbaycanlıları təcavüzkar kimi göstərməyə 
çalışırlar. 

Belə bir şəraitdə təbii ki, Azərbaycan 
da sözügedən istiqamətdə öz fəaliyyətini 
gücləndirir. Ölkəmizin həm beynəlxalq hü-
quq, həm də tarixi ədalət baxımından haqqın 
tərəfində olduğu, əzəli torpağını işğalçıdan geri 
amaq məqsədilə vuruşub qalib gəldiyi üçün səsi 
daha gur eşidilir. Digər tərəfdən, qeyri-ənənəvi 
mətbuat vasitələrində, internet resurslarında 
yayımlanan məlumat və şərhlərdə düşmənin 
qəsbkar niyyəti onun öz “arqumentləri” ilə 
əsaslandırılır. Bu isə Ermənistanın informa-
siya müharibəsində zəifləməsinə, əvvəlki 
mövqelərini tədricən itirməsinə öz müsbət 
təsirini göstərir. 

Məhərrəm SƏFƏRLİ,  
Beynəlxalq Jurnalistlər  

Federasiyasının üzvü

Azərbaycan Prezidenti İlham Əliyev çıxışla-
rında işğalçı Ermənistana qarşı informasiya 
mübarizəsinin önəmini hər zaman diqqətə 

çatdırıb, düşmənin haqqımızda daim təhrif edilən, 
yalan məlumatlar, uydurma faktlar yaydığını 
vurğulayaraq, buna adekvat cavab verilməsinin, 
həqiqətlərimizin dünyaya çatdırılmasının 
zəruriliyini xatırladıb. Dövlətimizin başçısı son 
17 ildə bu məsələni diqqətdə saxlayaraq, aparıcı 
telekanallara və informasiya agentliklərinə ardıcıl 
müsahibələr verib. Ölkə rəhbəri Vətən müharibəsi 
günlərində və ondan sonrakı dövrdə də səmərəli 
fəaliyyəti ilə informasiya müharibəsində boşlu-
ğun yaranmasının qarşısını alıb. Belə bir vəziyyət 
isə təbii ki, Ermənistan tərəfindən yayılan saxta 
xəbərlərin (fake news), necə deyərlər, ayaq açıb yeriməsinə imkan verməyib.

 Azərbaycan Respublikası 
Nazirlər Kabinetinin Qərarı
№ 46 			           Bakı şəhəri, 2 mart 2021-ci il

“Azərbaycan Respublikasında dövlət büdcəsindən 
maliyyələşən idarə, müəssisə və təşkilatlarda nəqliyyat 
vasitələrindən istifadə qaydalarının təkmilləşdirilməsi 
haqqında” Azərbaycan Respublikası Nazirlər Kabinetinin 
2011-ci il 18 iyul tarixli 120 nömrəli Qərarında dəyişiklik 
edilməsi barədə

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq, Azərbaycan 
Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2011-ci il 
18 iyul tarixli 120 nömrəli Qərarı (Azərbaycan Respublikasının 
Qanunvericilik Toplusu, 2011, № 7, maddə 747; 2012, № 8, 
maddələr 827, 830; 2013, № 3, maddə 347, № 7, maddə 886, 
№ 8, maddə 1017, № 10, maddə 1218; 2014, № 1, maddələr 
51, 69, № 2, maddə 201, № 4, maddə 441, № 5, maddələr 572, 
594, № 6, maddə 747, № 8, maddə 1015, № 12, maddələr 
1658, 1666; 2015, № 2, maddə 227, № 11, maddə 1417; 2016, 
№ 3, maddə 609, № 4, maddə 831, № 5, maddə 955, № 7, 
maddə 1353, № 8, maddə 1437, № 9, maddələr 1585, 1589, 
№ 12, maddə 2241; 2017, № 5, maddə 966, № 10, maddələr 
1890, 1919, № 11, maddə 2168, № 12 (II kitab), maddələr 
2476, 2487, 2507; 2018, № 3, maddələr 588, 632, № 6, maddə 
1374, № 7 (II kitab), maddə 1668, № 8, maddə 1807, № 9, 
maddə 1906, № 10, maddələr 2142, 2172, № 11, maddə 
2426; 2019, № 3, maddələr 529, 563; 2020, № 2, maddə 204, 
№ 4, maddə 500, № 5, maddə 652, № 8, maddə 1123, № 9, 
maddə 1217, № 10, maddələr 1258, 1296, № 11, maddə 1405; 
Azərbaycan Respublikası Nazirlər Kabinetinin 2020-ci il 30 
dekabr tarixli 515 nömrəli Qərarı) ilə təsdiq edilmiş 2 nömrəli 
əlavə – “Azərbaycan Respublikasının mərkəzi icra hakimiyyəti 
və məhkəmə orqanlarının aparatları (hərbi qurumlar, dövlət 
təhlükəsizliyi, xarici kəşfiyyat xidmətləri, hüquq-mühafizə və 
prokurorluq orqanları, rayon (şəhər) məhkəmələri istisna olmaq-
la), mərkəzi icra hakimiyyəti orqanlarının yerli bölmələri, onların 
yanında, tabeliyində olan orqanlar, mərkəzi icra hakimiyyəti 
orqanlarının yanında yaradılan dövlət agentliklərinin, dövlət 
xidmətlərinin aparatları və onların yerli bölmələri üçün xidməti 
minik avtomobillərinin say həddi (limiti)”nin cədvəlinin 34-cü 
hissəsinin “cəmi” və “aparat üzrə” sütunlarında müvafiq olaraq 
“3” rəqəmi “4” rəqəmi ilə əvəz edilsin.

Əli ƏSƏDOV 
Azərbaycan Respublikasının Baş naziri

Baş Prokurorluq ilə Dövlət İdarəçilik Akademiyası 
arasında əməkdaşlığa dair memorandum imzalanıb

Azərbaycan Respublikası Prokurorluğunun fəaliyyətinin prioritet 
istiqamətlərindən olan prokurorluq orqanlarında peşə hazırlığının və 
tədrisin təşkili işinin daha da təkmilləşdirilməsi, ölkənin aparıcı ali təhsil 
müəssisələri ilə əməkdaşlıq əlaqələrinin genişləndirilməsi məqsədilə 
ardıcıl tədbirlər davam etdirilir.

Baş Prokurorluğun mətbuat 
xidmətindən AZƏRTAC-a bildiriblər ki, 
bu tədbirlərin davamı olaraq, martın 
3-də Azərbaycan Respublikasının 
Prezidenti yanında Dövlət İdarəçilik 
Akademiyasının rektoru, akademik 
Urxan Ələkbərovun rəhbərlik etdiyi 
nümayəndə heyəti Baş Prokurorluğun 
Elm-Tədris Mərkəzində olub. 

Tədbir çərçivəsində akademik 
Urxan Ələkbərov ilə Baş prokurorun 
müavini Elmar Camalov arasında görüş 
keçirilib. 

Görüşdə Baş Prokurorluğun 
Elm-Tədris Mərkəzinin rəisi Mübariz 
Əhmədov və mətbuat xidmətinin rəhbəri 
Günay Səlimzadə iştirak ediblər.

Daha sonra qonaqlar Baş Proku-
rorluğun yeni istifadəyə verilmiş inzibati 
binalar kompleksi, o cümlədən Vətən 
müharibəsinə həsr olunmuş tarixi-
memorial qalereya, mühazirə, praktiki 
məşğələlər və iclas zalları, kitabxana, 
kriminalistika və istintaq otaqları ilə 
tanış olublar.

Bundan əlavə, Elmar Camalov və 

akademik Urxan Ələkbərov Elm-Tədris 
Mərkəzinin kollektivi ilə görüşdə çıxış 
ediblər.

Elmar Camalov çıxışında Silahlı 
Qüvvələrimizin Müzəffər Ali Baş Ko-
mandanı, dahi Sərkərdə İlham Əliyevin 
rəhbərliyi ilə mübariz Xalqımızın Vətən 
müharibəsində qazandığı Zəfər, şəhid 
ailələri və qazilərimizə göstərilən 
dövlət qayğısı, işğaldan azad edilən 
ərazilərimizdə həyata keçiriləcək geniş 
quruculuq-bərpa işləri və layihələr, 
post-müharibə dövrünün regionumuz 
üçün açdığı yeni imkanlar, prokurorluq 
orqanlarında həyata keçirilən müasir 
məzmunlu islahatlar, tədris və peşə 
hazırlığının təkmilləşdirilməsi sahəsində 
görülən işlər, həmçinin hər iki qurum 
arasında əməkdaşlıq əlaqələrinin 

verəcəyi töhfələr barədə məlumat verib.    
Akademik Urxan Ələkbərov Elm-

Tədris Mərkəzinin kollektivinə hazırkı 
dövrdə aktuallığı ilə seçilən “Qlobal 
çağırışların idarə edilməsində yeni 
texnologiyalar: Azərbaycan Respubli-
kasının uğurlu təcrübəsi” mövzusunda 
təqdimat edib.  

Görüşün nəticələrinə uyğun olaraq, 
Azərbaycan Respublikasının Baş Pro-
kurorluğu ilə Azərbaycan Respublikası-
nın Prezidenti yanında Dövlət İdarəçilik 
Akademiyası arasında əməkdaşlığa 
dair memorandum imzalanıb. 

Memorandum birgə elmi konfrans-
ların, dəyirmi masaların və görüşlərin 
keçirilməsi, elmi məqalələrin, tədris-
metodiki vəsaitlərin və mətbu nəşrlərin 
hazırlanması, hüquq tətbiqi fəaliyyətdə 
daha çox rast gəlinən problemlərin həlli 
məqsədilə birgə elmi-praktiki araşdır-
maların aparılması və sair məsələlər 
üzrə geniş və səmərəli əməkdaşlığı 
əhatə edir. 

